
Chaartarri Dhala Namaatiifii 

Gaafatamaa maali?

Chartarri Dhala Namaa tiifii Gaafatamaa, seera, bilisa, 

mirgaafii gaafatama addaan baase barruun mullisa.

Chaartarri bulchaa kutaafii gandaa akkasuma humna 

angoo ummataa biroollee yaroo seera, tilmaamaniifii 

tajaajila kennan akka mirga dhala namaa eegan dirqa.

Chaartarri akkamitti hojjata?

Chaartarri mirga dhala namaa, bilisaafii gaafatama 

heedduu irratti walii galamee seeraan eeggamu. 

Dameedhan bulchaa tiifii qaamni ummataa mirgoota 

kana eeguu qaba.

Chaartara jalatti tilmaamni haarayaafii seerri mirgoota 

dhala namaa tiiksuu qaba, akksuma ummanni 

bulchaaf hojjatan akka miseensonni hawaasaa 

kara malee hin tuqamne mirgoota dhala namaa 

eegutu irra jira.

Seerri haarofni akka mirgoota dhala namaa hin 

cabsine laalamu qaba. Yoo haalli addaa tokko 

argame mirgi dhala namaa tuqame bulchaan 

yaroof jiru maliifiifii akkamitti ta’e ibsa kennu qaba. 

Haala addaatti, paarlaamaan seera mirga dhala 

namaa hin eegne muteessuu danda’a.

Ammajjii (January) 1, 2008 Manni Seeraa 

Ol’aanaan Ibsa Wal hinfudhanne baase bulchaan 

akka seera irratti sirreessu dabarsuu danda’a, 

ammo’o humna seera murteessuu hin qabaatu. 

Paarlaamatu seerarratti murtii irraa booda godha 

Viktooriyaa keessatti.

Qoonni Galma Hiree Walqixaatiifii Dhala 

Namaa Viktooriyaa maali?

Chaartara jalatti, Galmi Hiree Walqixaatiifii Dhala 

Namaa Viktooriyaa (duraan Galma Hiree Walqixa 

Viktooriyaa) itti gaafatama dabalame qabaata.

•  akka ummanni Viktooriyaa mirga isaaniitiifii dirqama 

ofii beekan gochuu

•  bulchaan kutaatiifii gandaa hagam takka chaartara 

eeguu isaanii dhuunfaan qoratee dhiheessuu

Galmi itti gaafatama duraan jiru guutuu, akka:

•  himata holaa, dooyuu asxaa, jibbaa sanyyiitiifii 

amantii, bilisaafii holaa malee hiikuu

•  ummata Viktooriyaa seera waa’ee hiree walqixaa, 

jibbaa sanyyiitiifii amantii akka hubatan gochuu

Mirgiin kamtu ammatame?

Seera duratti fudhatamuufii walqixxummaa

Ummanni seera duratti fudhatamuuf mirga qaba.

Ummanni mirga dhala namaa isaatti holaa-malee 

gammaduuf mirga qaba.

Ummanni seera duratti walqixa ta’uufii eeggomsa 

seeraa walqixaa holaa-malee argachuu mirga qaba. 

Tarkaanfiin ummata holamee tumsuuf fudhatamu, 

chaartara jalatti seeraa ala jedhamee fudhatamu 

hinda’u.

Mirga Jiraachuu

Namni hundi jiraachuuf mirga qaba, akkasuma 

mirgi jireenna isaa akka irraa hin fudhatamne 

mirga qabaata.

Eeggomsa miidhaa (torture), hammeenna, 

hanqisa-dhala namaa (inhuman), yookin 

xiqqeessaa

Namni miidhamuu, hamatti dhahamuu, hanqisa-

dhala namaa, yookin xiqqaachuu, yookin dawatti 

laalamuu, yookin fedhiifii beekkomsa isaa/isii 

malee ergaramuu hin qabu.

Dalagaa dirqii irraa bilisa ta’uu

Namni tokko gabroomuu yookin dalgatti 

dirqamuu hin qabu.

Namni tokko dalgaa dirqii dalaguu yookin tajaajila 

kennuu hin qabu yoo mana seeraatiin itti murame 

malee; yoo haala atattamaa; yookin akka dirqama 

namummaa (civil) taate malee.

Bilisa sochoo’aa

Ummanni Viktooriyaa seenuufii irraa ba’u mirga 

qabu, keessa deemuu fii bakka fedhii isaanii 

jiraachuti bilisa.

Dhuunfaafii maqaa eeggachuu

Namni tokko waa’ee isaa/isii dhuunfachuu, warra, 

mana, yookin qunnamtiin isaa, seera malee akka 

hin tuqamneefii maqaa isaa/isii akka hin banne 

eeggachuuf mirga qaba.

Bilisa yaadaa, namummaa, amantiifii kaayoo

Ummanni mirga bilisa yaadaa kennachuu, 

namummaatiifii amntii qaba. Kun amantii yookin 

kaayoo filachuu bilisa bilisa ta’uu, akksuma bilisa 

amantii ofii dhunfaan yookin murnaan hawaasaatti 

aditti yookin dhunnfatti mullisuu qabata.

Namni tokko akka amantii isaa/isii hin filanne 

yookin hin mulliffanne bilisa isaa dhiibuu yookin 

dhoogamuun dhooggaadha.



Bilisa yaada qabaachuu yookin dubbachuu

Ummnni yaada itti amane dhiibba malee qabaachuuf 

mirga qaba.

Ummanni yaada ofii horachutti mirga qaba, kun 

mirga gaafachuu, deebii argachuutiifii ibsaafii yaada 

horachuu, yoo seeraan mirgaafii maqaa nama biroo, 

akkasuma eeggomsa nagaa biyyaa, nagaa ummataa, 

fayyaa ummataa yookin moraalii ummataa eeguuf 

ta’e malee.

Hiriira nagaa tiifii bilisa ijaaramuu

Ummanni hiriira nagaa ba’uuf mirga qaba.

Ummanni nama fedhii isaa wajjiin ijaaramuutiifii murna 

yookin waldaha nagadaa (beekkomsaa) tti miseensa 

ta’uuf mirgaafii bilisa qaba.

Eeggomsa warraafii ilmaanii

Warri hundee hawaasaati, ummataafii bulchaan 

eeggamu qaban.

Ilmaanis eeggoomsa akkasii akka isaanii tolutti, 

holaa-malee argachuu qaban

Hojii ummataa keessatti qooda fudhachuu

Eennuuyyuu waa’ee ummata laalu keessatti qooda 

fudhachuun mirga isaat/isiiti.

Namni heera guute hundi filuufii filamuu, akkasuma 

tajaajila ummata Viktooriyaa tiifii hojii ummataa 

hojjachuuf mirga qaba.

Mirga aadaa

Ummanni addaa, amantii, sanyyii yookin afaan addaa 

qabu mirga aadaa isaanitti gammaduu, mullisuu, 

dubbachuu qabu. Ummanni Aborijinaa mirga 

eennummaa fii aadaa isaanitti gammaduu qaban. 

Akkasuma afaan, hidhaa warroomaa, ilaalchaa 

fii miya lafa isaaniitiin walitti hidhaa, bishaaniifii 

qabeenna biroo ka seeraa aadaatiifii bultiitiin walitti 

jiru eeggachuuf mirga qabu.

Mirga Dachii

Namni hundi mirga bilisaatiifii eeggomsaa qaba.

Mirga bilisaatiiifii eeggomsaa

Namni hundi mirga bilisaatiifii eeggomsaa qaba

Namni tokko seera malee qabamuu yookin 

hidhamuu hin qabu.

Namni bilisa isaa/isii dhabuu hin qabu yoo seeraan 

murtaa’e malee, sunuu bifa seerri ittiin geggeeffamu 

keessaan ta’uu qaba.

Namni qabamee yookin hidhame dhimmi itti 

himamuu qaba yaroo qabamu yookin hidhamu, 

akkasuma wanni san boodaan ta’u maal akka ta’e 

ibsamuufii qaba.

Namni qabame yookin hidhame wanjala (badii) 

isaatiin mana seeraatti dhihaatee yaroo beekkame 

keessatti murtii argachuu qaba, erga qabame 

yookin hidhame booda. Yoo hin ta’in namni sun 

gadi dhiifamutu irra jira.

Namni murtii seeraa eeggatu akkuma qabameen 

hidhamuu hin qabu. Gadi dhiifamni isaa/isii 

dhihaachuuf wabii qabaachuu yookin waan 

manni seeraa jedhu gochuuf ta’uu qaba.

Namni bilisa isaa/isii qabamaan yookin hidhaan 

dhabe, mana seeraa irraa ibsa seera ta’uu 

addeessu iyyannoon gaafachuu danda’a. 

Manni seeraa iyyannoo irratti osoo hinturre 

murtii godhee namicha gadi dhiisa, yoo hidhaan 

seeraa ala ta’e.

Namni dalagaa kontiraataa guutuu dhabeef qofa 

hidhamuu hin qabu.

Yaroo bilisa dhaban haala namummaatiin 

laalamuu

Namoonni bilisni irraa fuudhame haala namummaatiifii 

kabajaan dhalootaan ilma namaati kennamu wajjiin 

laalamu qabu.

Namni seeraan himatamee hidhame namoota ragaa 

guutuun hidhamaniitti makamu hin qabu, yoo akkaan 

barbaachisaa ta’e malee.

Namichi himatamee hidhame akka nama ragaan 

guutuun itti hin argaminiitti laalamuu qaba.

Ijoollee badii/wanjala goote

Mucaan badiif qabame yookin hidhame sirna seeraa 

guutuun maletti, namoota gurguddaa hidhamanitti 

makamuu hin qabu.

Mucaan badiif dhihaate daddaffiin mana seeraa 

dhihaachuu qaba.

Mucaan badiin irratti raggasifame akka nama ganna 

isaatti/isiitti qabatamuu qaba.

Dhageetti qajeelaa

Namni tokko mirga badii ittiin qabame, mirga isaa/

isii, akksuma dirqama seeraan isa/isii irra jiru, murtii 

mana seeraa leenjisa guutuu qabu, dhuunfattiifii 

holaa malee yookin teessuma abbaa seeraatiin bifa 

qajeelaafii ummata duratti ta’e beekuuf mirga qaba.

Manni seeraa yookin abbaan seeraa (daagnyaa) 

oduun akka hin baaneefii ummanni guututti yookin 

cinaa dubbii akka hin dhageenne seerarratti erkatee 

gochuu danda’a, chaartaraa alatti.

Seera ciise yookin murtii mana seeraatiin yookin 

abbaa seeraatiin godhame baasuun karaa ta’a 

yoo mucaa miidha jedhamee laalame yookin 

seerri dhoogge malee, chaartaraa alatti.

Mirga namaa badii laaluu keessatti

Namni seera cabsuun dhihaate haga seerri itti murutti 

qulqullummaa isaa/isii addeessuun mirga isaati.

Namni seera cabsuun dhihaate holaa-malee waan 

asii gadii kanneen argachuu qaba:

(a)  ibsa argachuu dursee, ballinnaan haala dubbiitiifii 

waan dhihaate, afaan yookin yoo barbaachise 

bifa isaa galuun yookin inni dubbatuun; fii

(b)  yaroo ga’a argachuufii meeshaa qoppiif isa/isii 

gargaaru, abukaatoo yookin gorsituu; fii

(c)  daddaffiin akka dubbiin laalamu, harkisa 

malee; fii

(d)  dhuunfaan dhihaachuu fii ofii mormachuu 

yookin fedhii isaa/isii irratti tumsa seeraa 

argachuu, yookin yoo karaa ta’e Tumsa Seera 

Victooriyaa (legal Aid); fii

(e)  gargaarsa argachhuufii dhabuun himamuufii, 

waa’ee mirga isaa/isii, yoo karaa ta’e tumsa 

seeraa; fii

(f)  tumsa seeraa argachuu fedhii mana seeraatiin 

yoo barbaachise, horii namicha dhihaate 

malee, yoo inni/isiin horii gahaa hin qabne; fii

(g)  ragaa qoratuu yookin qoratame ta’uu, 

yoo seeraan dhihaate malee; fii

(h)  ragaa isaa/isii dhiheeffachuu yookin akka 

qoraman gaafachuu maqaa isaa/isiitiin, 

akkuma ragaa kaawwanii; fii

(i)  horii malee afaan hiikkaa argachuu yoo ofii 

Engiliizii hin dubbanne yookin hin beekne; fii

(j)  horii malee meeshaa gargaarsaatiifii qunnamtii 

fii teknoologii argachuu, yoo rakkinna 

dubbachuu qabaateefii yoo barbaade; fii

(k)   ofitti muruu yookin ragaa ba’uu yookin badii 

fudhachuu diduu. Mucaan badii seeraatiin 

dhihaate mirga ganna isaa/isii wajjiin laalamu 

qabaachuu beekuufii akka inni irraa deebi’u 

seerri isa/isii tumsa godhuu hubachuu. 

Namni seera cabsuun irratti ragga’e mirga 

manni seeraa ol’aanaan akka seerri 

addeessutti murtiin irra deebi’ame laalamuu 

akka qabu hubachuu.

Mirga qoramuu dhabuu yookin yaroo takka 

caalaa yakkamuu dhabuu

Namni tokko badii seeraan itti ragga’e yookin murtii 

isa/isii badii irraa qulqulleesseef lammaffaa yakkamuu 

yookin qoramuu hin qabu.

Seera badii dabree

Namni haala fudhatamaa tureef of duuba badii seera 

cabsuutiin hin gaafatamu yookin hin yakkamu.

Yakkaan badiif namarratti muramu ka yaroo badiin 

seera cabsuu argame namarra kaa’amu caaluu 

hin qabu.

Yoo yakkaan badii seera cabsuu erga namtichi badii 

godhee booda xiqqaate, namni sun yakkaa xiqqaate 

murame san kennuuf mirga qaba.

Seeraan laalamuufii yakkamuun nama tokkoo 

badii godheef yookin yoo lakkifame, ammo’o seera 

adunyaatti yaroo badiin galtetti badiitti yoo laalame, 

deebi’ee laalamu hin danda’u. 


